Давлат-хусусий шериклик шартлари асосида “e-Logistika” лойиҳаси юзасидан жамоатчилик муҳокамаси эълони

Маълумки, Ўзбекистон Республикаси Президентининг 2025 йил 27 январдаги “Ўзбекистон Республикасининг транспорт-логистика тизимини янада ривожлантириш чора-тадбирлари тўғрисида” ПҚ-28-сон Қарорида транспорт-логистика тизимини 2030 йилгача ривожлантиришнинг устувор йўналишлари белгилаб ўтилган. Хусусан:


-       халқаро ва минтақавий ҳамкорликни янада ривожлантириш ҳисобига ташқи савдо йўналишларини диверсификациялаш, мавжуд тўсиқларни бартараф этиш, ташқи бозорларга юкларни етказиб бериш муддатларини қисқартириш, транспорт-логистика харажатларини мақбуллаштириш;


-       мултимодал тамойилни максимал даражада амалга ошириш имконини берувчи логистика хизматлари бозорини ривожлантириш, 3PL ва ундан юқори форматда хизматлар кўрсатишга ихтисослашган йирик миллий транспорт операторлари ташкил этилишини рағбатлантириш;


-       мамлакат транзит салоҳиятини тўлақонли рўёбга чиқариш, шу жумладан, мослашувчан тариф сиёсатини қўллаш ва божхона тартиб-таомилларини соддалаштириш йўли билан қўшимча транзит юк оқимларини жалб этиш.

Ўзбекистон Республикаси Вазирлар Маҳкамасининг 2024 йил 30-октабрдаги “Давлат-хусусий шериклик соҳасини янада такомиллаштириш ҳамда комплекс тизимлаштириш чора-тадбирлари тўғрисида”ги 720-сон қарори билан тасдиқланган “Давлат-хусусий шериклик лойиҳаларини амалга ошириш тартиби тўғрисида”ги низом 11-бандида аҳолининг, товарларни (ишларни, хизматларни) истеъмол қилувчиларнинг, улардан фойдаланувчиларнинг манфаатларини инобатга олиш мақсадида ваколатли давлат органининг талабига биноан ДХШ лойиҳаси жамоатчилик муҳокамалари билан бирга тайёрланиши лозимлиги қайд этилган.

Юқоридагилардан келиб чиқиб, Давлат-хусусий шериклик шартлари асосида “e-Logistika” лойиҳаси (қуйидаги илова қилинган жадвалга қаранг) ишлаб чиқилаётганлиги маълум қилинади.
Лойиҳа доирасида тадбиркорлик субъекти маблағлари ҳисобидан юк юборувчилар (саноат корхоналари, савдо тармоқлари, кичик бизнес, фермерлар, экспортчи ва импортчилар) учун ечимлар ишлаб чиқиш, юк ташувчиларни (транспорт компаниялари, юк машиналари эгалари, темир йўл ва мултимодал операторлар) иш ҳажми билан таъминлаш ва логистика хизматлари жараёнини оптималлаштириш, СИ-маршрут оптимизацияси (юксиз юришларни камайтириш), динамик нархлаш (реал вақтда талаб ва таклиф асосида тарифлар шакллантириш), ERP/CRM тизимлари билан интеграция, ҳужжат айланмасини автоматлаштириш (e-CMR, электрон юк ҳужжатлари, e-имзо), мобил иловалар (iOS ва Android учун) ишлаб чиқишга қаратилган “e-Logistika” тизими жорий этиш режалаштирилган.
 Лойиҳа доирасида хусусий шерик маблағлари ҳисобига “э-Логистика” тизими жорий этилади ва 30 йилдан сўнг давлат шеригига ушбу тизим тўлиқ қайтарилади.

Лойиҳанинг даромад манбаси фойдаланганлик учун тўловдан иборат бўлиб, хизматлар учун тўланадиган тўлов миқдорлари давлат шериги билан келишилган ҳолда ўрнатилади.

Мазкур лойиҳа юзасидан фикр-мулоҳазаларингиз мавжуд бўлган тақдирда, 2026 йил 8 майга қадар қуйидаги электрон манзилларга юборишингиз мумкин:
Ўзбекистон Республикаси Транспорт вазирлиги Инвестициялар ва давлат-хусусий шерикликни ривожлантириш бўлими:
Тошкент вилояти Юқори Чирчиқ тумани “Истиқбол” МФЙ Янги Тошкент шаҳрини барпо этиш ҳудуди Транспорт вазирлиги маъмурий биноси.
Электрон почта манзили: info@mintrans.uz , mintrans@exat.uz 
Телефон рақами: +998 71 202-05-00 

Автобус: 197, 137
Мўлжал: Транспорт вазирлиги маъмурий биноси
Иш вақти: Душанба - Жума 9:00 - 18:00

